
Årsmelding for Brekke sokneråd 2019 

 
Råd og utval 

Soknerådet har vore samansett slik: 

 Cathrine W. Tveit (leiar), Bjarne Tynning (nestleiar), Kristin Kjelby, Sissel A. Kvame, Turid Strømsnes, 

Magnus Oppedal, Jens Linde til han slutta, deretter Børge Ryland/ Geir Sørebø.  

Varamedlemer i rekkefølgje: Johnny Langvatn (møter fast), Bodil Vågseth, Anne Gunn Ynnesdal, Jan 

Even Østerbø, Else Karin Vedå, Bjørn Magne Hansen. 

Sissel A. Kvame og Magnus Oppedal var medlemer i fellesrådet, med Turid Strømsnes og Kristin 

Kjelby som varamedlemer. 

Soknerådet har hatt 6 møter og handsama 17 saker. To av møta har vore felles med dei andre sokna,  

der saker har vore ny soknerådsstruktur og  instruks for Gulen kyrkjelege råd og sokneutvala. I 

forkant av eitt av møta var det valkurs for alle sokna.  Det har vore eitt soknemøte (årsmøte).  

 Saker som har vore  handsama i 2019 var blant anna høyring og vedtak på plan for kyrkja i Gulen 

2019-2023, uttale om tilsetjing av ny prest, søknad (og godkjenning) om ombygging i kyrkja (koret + 

benker), vedtak om prøveordning for felles kyrkjeleg råd for sokna i Gulen, og elles arbeid rundt 

kyrkjevalet. 

 

Val av nytt sokneråd og nye sokneutval 

Valet 9.september blei gjennomført i høve til den nye soknestrukturen som 

Kyrkjerådet  godkjende  som ei prøveordning i valperoioden 2019-2023. I staden for tre sokneråd er 

det no eitt, Gulen kyrkjelege råd. I tillegg har kvart sokn eit sokneutval. 

Det var 8 namn på listene, og dei to som fekk flest stemmer blei medlemar i Gulen kyrkjelege råd, 

GKR, med dei tre neste som vara. Sokneutvalet består av alle som stod  på lista til soknerådsvalet. 

Sokneutvalet fungerar som eit rådgjevande organ og eit samarbeidsorgan for presten / kyrkjelege 

tilsette i soknet sitt. Informasjon og samarbeid med Gulen kyrkjelege råd, som gjer alle formelle 

vedtak, vert ivareteke gjennom dei som er medlemar begge stader. Når det gjeld Gulen kyrkjelege 

fellesråd består det av medlemane i soknerådet (GKR), med tillegg av kommuneoppnemnt 

representant, som er Odd Harald Eide. I tillegg er presten, oppnemnt av prosten, medlem i GKR/ GKF 

og har møterett i sokneutvala. Leiar i Gulen kyrkjelege råd/fellesråd er Åse Haugen med Kåre Sigurd 

Krakhella som nestleiar. 

 

Brekke sokneutval:  

 Kåre Sigurd Krakhella, leiar, Einar Takle ( desse er også medlemar i GKR/ GKF ), Jan Even Østerbø, 

Herfinn Takle., Olaug Tveit Evensen, Synnøve Bjordal Giil, Marit Sætre, Berit Tveit Solheim og Grethe 

Brekken Oppedal. 



Prestesituasjonen i 2019: 

I 2019 har det vore ein noko uvanleg situasjon i Gulen, då det etter at Jens Linde reiste i januar ikkje 

har vore fast tilsett prest. Fram til og med påske blei prestetenesta dekka av Børge Ryland, medan 

den etter det har vore delt mellom Bjørn Magne Hansen, prest i Solund, og Geir Sørebø som er 

pensjonert prost. Bjørn Magne Hansen har i hovudsak tenestegjort på Mjømna, medan Geir Sørebø 

har dekka Gulen og Brekke. Når det gjeld konfirmantarbeidet så har det blitt  ivareteke av Helle 

Kartveit som jobbar i NMSU, og konfirmantprest har vore Ola Johannes Jordal, Alversund. På slutten 

av året blei Per Børge Hillestad tilsett som ny prest, med oppstart i tenesta etter påske i 2020.  

  

Gudstenester og kyrkjelege handlingar 

I 2019 var det 19 gudstenester i soknet, med totalt 1072 deltakarar, som gir eit snitt på frammøtte på 

56,4, medan det  i 2018 var 50,4 og i 2017 69,7 

I januar var det familiegudsteneste på bedehuset, med konfirmantfest etterpå der konfirmantar med 

familie var invitert. Dette er eit samarbeid mellom soknerådet og bedehuset. I juni var det 

kyrkjelydstur til Sørebø, Bjordal, med utegudsteneste. I oktober var det 

hausttakkefest med utdeling av bok til 4 og 6 åringar.  

Adventsverkstad og kafè i Risnehall med familiegudsteneste  etterpå  er eit samarbeid med 

bygdekvinnelaget. Som tidlegare var det også i år skulegudsteneste før jul. 

Nyttårsafta var det midnattsgudsteneste i Brekke kyrkje. 

12 av gudstenestene hadde nattverd, og i gjennomsnitt gjekk 20,3 til nattverd. Det er litt nedgang frå 

tidlegare år, med  24,45 dei to føregåande åra.  

Det var 2 dåp, 9 konfirmantar, 0 vigsler og 6 gravferder i Brekke. 

Brekke har frivillige som tar klokkartenesta. 

 

Barne- og ungdomsarbeid 

 Det var to samlingar på Sprell levande (for 4-11 åringer) i 2019 med litt færre born enn tidlegare år. 

Tysdagskafèen på bedehuset har blitt gjort om til «fredagskafè» (ungdomskulealder) med godt 

oppmøte. Når det gjeld Lys Vaken så har det ikkje vore arrangert samling i Brekke, men alle 11-

åringar blei invitert til Gulen kyrkje for å overnatte der, men ingen frå Brekke deltok. 

 «Barnas Misjonsdag», som er eit årleg fellestiltak, vart arrangert på Byrknesøy.  

Diakoni, kyrkjemusikk og misjon 

Det er kyrkjekaffi bak i kyrkja etter kvar gudsteneste. Soknerådet deler på å vere kyrkjevertar og å 

lage til kyrkjekaffien. Soknerådet gjev ein blomst til nære pårørande som har mist ein av sine i året 

som har gått. Desse blir også invitert spesielt til Helgemesse i november. På Eldresenteret blei det 

arrangert 4 samlingar med andakt. Julekonserten blei i år arrangert av Brekke skulemusikkorps. 

 



Frivillige medarbeidararSoknerådet vil seie TAKK til alle som er med og støttar opp under kyrkja sitt 

arbeid! Vi er heilt avhengige av at frivillige er med og driv arbeidet vårt. 

Totalt sett har Brekke sokn mange frivillige, fordi vi samarbeider med andre lag og organisasjonar om 

enkel-tiltak. Td. er julekonserten i kyrkja gjennomført nesten berre med frivillige. Men mykje av 

planlegginga og utføringa av frivillig arbeid fell på dei som er valde inn i soknerådet. 

Klokkartenesta er driven av eit team på 5 frivillige, noko som gjev soknerådet ei inntekt på kr. 

15.000,00. 

Soknet har ikkje fast gjevarteneste, men gjevarviljen er stor når soknerådet spør om pengar til 

konkrete oppgåver. Det same er dugnadsviljen, enten det er på gravplassen eller i kyrkja. 

Kyrkje og gravplass  

Soknerådet har utført dugnad på kyrkjegarden om våren. 

Kyrkja er blitt malt utvendig. Det har vore høyring i soknemøte (samtidig som årsmøtet) om endring 

av kyrkjerommet ved å gjere kor-opninga større, og å skifte ut benkane med stolar. Tilrådinga er 

basert på uttale frå kyrkjekonsulenten, og vil bli arbeidd vidare med av sokneråd/fellesråd. 

Økonomi 

Rekneskapen viser at det i offer er kome inn kr 47.473,00, av dette gjekk kr 22.351,50 til eige arbeid.  

I tillegg blei det samla inn kr 7.737,00 på  fasteaksjonen. 

Soknerådet har ei inntekt på kr. 15.000,00 overført frå fellesrådet som godtgjering for at 

frivillige  tar klokkar-tenesta. 

Rekneskapen har eit rekneskapsmessig overskot på kr 26.229,69.  

 

Årsmeldinga er avgitt i samarbeid med soknerådsleiar Cathrine W. Tveit, soknerådsleiar 2019 

Lagt fram for Gulen kyrkjeleg råd til godkjenning. 

 

Eivindvik 04.03.20 

Ingunn Sognnes 

Kyrkjeverje Gulen 

 


